
Қ А Р О Р 
 

2024 йил декабрь ойининг 10 куни, жиноят ишлари бўйича Тошкент 
вилояти, Янгийўл туман суди ўз биносида очиқ суд мажлисида, 

Раислик қилувчи судья: У.Очилов, 
Суд мажлиси баённомасини юритувчи судья ёрдамчиси 

А.Хамидовнинг котиблигида, Б.Назируллаевга нисбатан Ўзбекистон 
Республикаси МЖтКнинг 1283-моддаси 1-қисми билан юритилган  
3-1-1118-2403/3549-сонли маъмурий ишни кўришга киришди. 

Назируллаев Бегзод Назир ўғли (Nazirullaev Begzod Nazir o‘g‘li) 
1998 йил 16 февраль куни Тошкент вилояти, Янгийўл туманида 
туғилган, миллати ўзбек, Ўзбекистон фуқароси, маълумоти 
ўрта-махсус, оилали, вақтинча ишсиз, муқаддам маъмурий 
жавобгарликка тортилмаган, Тошкент вилояти, Янгийўл 
тумани, Қовунчи маҳалласи, Ойбек кўчаси, 290-уйда яшайди. 

Суд, иш ҳужжатларини ўрганиб чиқиб, қуйидагиларни 
 

А Н И Қ Л А Д И : 
 
Б.Назируллаев, 2024 йил 16 сентябрь куни соат 06:49ларда 

бошқарувида бўлган давлат белгиси 10 А 646 НВ рақамли “Ласетти” 
русумли автомашинасида Тошкент шаҳар, Миробод тумани, КХАЙ кўчаси, 
83-мактаб қаршисида 60 км/соат тезлик чегараланган жойда 66 км/соат 
(66-5=61км/соат) тезликда ҳаракатланганлиги махсус 
автоматлаштирилган фото ва видео қайд этиш техника воситаси орқали 
аниқланган ва унга Тошкент шаҳар ИИББ ЙҲХБ инспектори 
С.Нажмиддиновнинг 2024 йил 19 сентябрдаги RВ 24870275410-рақамли 
қарорига кўра Ўзбекистон Республикаси МЖтКнинг 1283-моддаси 1-қисми 
билан базавий ҳисоблаш миқдорининг 1 (бир) баравари миқдорида 
340.000 (уч юз қирқ минг)сўм жарима жазоси қўлланилган. 

Б.Назируллаев ўз аризасида, у томонидан ҳуқуқбузарлик содир 
этилганлик фактини тўлиқ тан олишини, аммо ЙҲБ инспектори томонидан 
қабул қилинган қарор ўз вақтида почта орқали етиб келмаганлигини, шу 
сабабли қарор устидан шикоят қила олмаганлигини, оиласининг ягона 
боқувчиси эканлигини, оилавий шароити оғир эканлигини инобатга олиб 
жарима солиш тўғрисидаги қарорни бекор қилиб, жарима жазосидан озод 
қилишни сўраган. 

Суд, иш материалларини ўрганиб, Б.Назируллаевнинг маъмурий 
ҳуқуқбузарлик содир этганликдаги айби маъмурий иш материалларида 
тўпланган далиллар билан ўз исботини топган ҳамда унинг ҳаракатлари 
Ўзбекистон Республикаси МЖтКнинг 1283-моддаси 1-қисми билан тўғри 
квалификация қилинган деб ҳисоблайди. 

Суд, инсонпарварлик ва одиллик принципларига таяниб, 
Б.Назируллаевнинг қилмишидан чин кўнгилдан пушаймонлигини, айбига 
тўлиқ иқрорлигини, шахсини, унинг оилавий шароитини, алоқа бўлимидан 

олинган маълумотга кўра ЙҲБ томонидан юборилган қарор унинг яшаш 
манзилига нотўғри кўрсатилганлиги боис етиб бормаганлигини, бунинг 
натижасида Б.Назируллаев унга нисбатан тайинланган жаримани 50 фоиз 
имтиёз билан тўлаш имкониятидан маҳрум бўлганлигини инобатга олиб, 
қарорни ўзгартирган ҳолда, унга нисбатан жавобгарликка тортилаётган 
МЖтКнинг 1283-моддаси 1-қисми билан МЖтКнинг 33-моддасини қўллаб, 
модда санкциясида кўрсатилган энг кам жарима жазосидан ҳам камроқ 
жарима тайинлашни лозим топди. 

Юқоридагиларга кўра ҳамда Ўзбекистон Республикаси МЖтКнинг 
321-моддасига асосан, суд  

 
Қ А Р О Р    Қ И Л А Д И : 

 
Тошкент шаҳар ИИББ ЙҲХБ инспектори С.Нажмиддиновнинг 2024 йил 

19 сентябрдаги Назируллаев Бегзод Назир ўғлига нисбатан чиқарилган  
RВ 24870275410-рақамли қарори ўзгартирилсин. 

Б.Назируллаевга Ўзбекистон Республикаси МЖтКнинг 1283-моддаси  
1-қисми билан тайинланган базавий ҳисоблаш миқдорининг 1 баравари 
миқдорида, яъни 340.000 (уч юз қирқ минг)сўм жарима жазоси, МЖтКнинг 
33-моддаси қўлланган ҳолда базавий ҳисоблаш миқдорининг ½ қисми 
миқдорида, яъни 170.000 (бир юз етмиш минг)сўм жарима жазосига 
келтирилсин. 

Қарордан норози томон ўн сутка ичида, ҳуқуқбузар эса қарор 
нусхасини олган кундан эътиборан худди шу муддат ичида ушбу суд 
орқали Тошкент вилоят судининг жиноят ишлари бўйича судлов 
ҳайъатига апелляция тартибида шикоят бериши ёки апелляция протести 
келтириши мумкин, апелляция тартибида шикоят бериш муддати ўтгач 
қарор чиқарилган кундан эътиборан олти ой ичида кассация тартибида 
шикояти бериши ёки протест келтиришга ҳақли. 

 
Раислик қилувчи:   (имзо)    У.Очилов 
 
Аслига тўғри: 

